
Rudrani (51) Rudra (51) Names

ருத்³ராணிருத்³ரயோ: நாமாநி

ருத்³ரஸ்ய ஏகபஞ்சாஶந்நாமாநி -
பஞ்சாஶதே³கஶக்தீநாம் ததா² நாம ஶ‍்ரு’ணு ப்ரபோ⁴ ।
ஸர்வேஷாமபி⁴தா⁴நாந்தே ஈஶாய நம உச்சரேத் ॥ 47-39॥
ஏகைகம் மாத்ரு’காவர்ணம் நாம்ந ஆத்³யே நியோஜயேத் ।
ஶக்தியுக்தம் ஸதா³ நாம ஈஶாந்தம் ஸந்த்யஜேத் ததா² ॥ 47-40॥
பே⁴த³நே ஶக்தியுக்தஸ்து ந்யாஸம் குர்யாந்மஹாயதி: ।
குஶாஸநே ஸித்³தி⁴ஹேதோஶ்சைலாஜிநகுஶோத்தரம் ॥ 47-41॥
ப³த்³தை⁴கமாஸநம் யோகீ³ ந்யாஸஜாலம் ஸமாசரேத் ।
அத²வா த்³வீபிசர்மாதி³ கோமலாத்³யாஸநேऽபி வா ॥ 47-42॥
யோகா³ப்⁴யாஸீ ந்யாஸஜாலம் க்ரு’த்வா ஸாவப⁴யோ ப⁴வேத் ।
ப⁴த்³ரகாலீ க்³ரு’ஹே ஸ்தி²த்வா யே குர்வந்தி நிரந்தரம் ॥ 47-43॥
மஹாந்யாஸம் மஹாதே³வ தத்க்ஷணாத³மரோ ப⁴வேத் ।
ஆயுராரோக்³யஸம்பத்திம் ஸம்ப்ராப்நோதி மஹாஶ்ரியம் ॥ 47-44॥
ஸமாயாதி மம ஸ்தா²நே ந்யாஸயோக³ப்ரஸாத³த: ।
ந்யாஸதா⁴ரணயோகே³ந மணிபூரே ஹ்ரு’தோ³ ப⁴வேத் ॥ 47-45॥
ஆதௌ³ தந்நாம வக்தவ்யம் பஶ்சாத் ஶக்த்யாபி⁴தா⁴நகம் ।
ஶ்ரீகண்ட²ஶ்சாப்யநந்தஶ்ச ஸூக்ஷ்மா த்ரிமூர்திரேவ ச ॥ 47-46॥
அமரேஶ்வரஶ்சார்கீ⁴ஶோ பா⁴வபூ⁴திஸ்தத: பரம் ।
அதிதீ²ஶஸ்தா²ண்வீஶோ (ஸ்தா²நுகேஶோ)ஹரோ ஜி²ண்டீஶ(ஜி²ஷ்டீஶ) ஏவ ச ॥ 47-

47॥
பௌ⁴திக:ஸத்³யோஜாதஶ்சாப்யநுக்³ரஹேஶ்வரஸ்ததா² ।
அக்ரூரோऽபி மஹாஸேநோ நிர்ஜராதி³ஶ்ச ஷோட³ஶ ॥ 47-48॥
ஏதே தே³வா மஹாருத்³ர ஷோட³ஶஸ்வரவிக்³ரஹா: ।

க்ரோதீ⁴ஶஶ்சாபி சண்டே³ஶ: பஞ்சாந்தக: ஶிவோத்தம: ॥ 47-49॥
ஏகருத்³ரஸ்ததா²கூர்ம ஏகநேத்ரேஶ்வரஸ்தத: ।
சதுராநநோऽஜேஶஶ்ச ஸர்வ: ஸோமேஶ ஏவ ச ॥ 47-50॥
லாங்க³லீஶோ* தா³ருகேஶோऽர்த்³த⁴நாரீஶ்வர ஏவ ச ।
(*உமாகாந்தேஶ ஆஷாடி:⁴ டி³ண்டீ³ஶோऽத்ரீஶ ஏவ ச ।
மீநேஶஶ்சாபி மேஷேஶோ லோஹிதேஶ: ஶிகீ²ஶ்வர: ॥
ச²க³லண்டே³ த்³விரண்டே³ஶோ மஹாகாலேஶ்வரஸ்தத: ।)
வாணீஶஶ்ச பு⁴ஜங்கே³ஶ: பிநாகீஶஸ்தத: பரம் ॥ 47-51॥
க²ட்³கீ³ஶஶ்சரகேஶஶ்ச ஶ்யேநோ ப்⁴ரு’க்³வீஶ ஏவ ச
நகுலீஶ: ஶிவேஶஶ்ச ஸம்வர்த்தகேஶ ஏவ ச ॥ 47-52॥
ஏதே ருத்³ரா:ஸமாக்²யாதா:ஸர்வகாலே குலேஶ்வரா: ।
யஸ்ய நாம்நஶ்சாந்தபா⁴தே ஈஶஶப்³தோ³ ந வித்³யதே ॥ 47-53॥
கேஶாந்தம் நாம ஸம்ஸ்க்ரு’த்ய ந்யாஸம் மௌலீஶமாசரேத் ।
காமம் மோஹாதி³நாஶார்த²ம் ய: கரோதி நிரந்தரம் ॥ 47-54॥
மாத்ரு’காவர்ணக⁴டிதம் மாத்ரு’காஸ்த²லகே ந்யஸேத் ।
ஶக்தியுக்தம் யதா³ ந்யாஸம் தத்காலேऽபீஶயோஜநம் ।
அத²வா ருத்³ரஶக்த்யா ச ததா² ருத்³ரேண ஸம்புடம் ॥ 47-55॥
நிஜமந்த்ரேண வா நாத² புடிதம் மாத்ரு’காஸ்த²லே ।
ஶக்த்யா ச க்³ரத²நம் க்ரு’த்வா ஸம்ஸாரம் ஸந்தரேத் க்ஷணாத் ॥ 47-56॥
ருத்³ராணீநாமாநி -
தத்ப்ரகாரம் ஶ‍்ரு’ணு ப்ராணநாத² ஶங்கர வல்லப⁴ ।
பூர்ணோத³ரீ ச கி³ரிஜா ஶால்மலீ தத³நந்தரம் ॥ 47-57॥
லோலாக்ஷீ வர்த்துலாக்ஷீ ச தீ³ர்க⁴கோ⁴ணா தத: பரம் ।
ஸுதீ³ர்க⁴முகி²கோ³முக்²யௌ தீ³ர்க⁴ஜிஹ்வா தத: பரம் ॥ 47-58॥
குண்டோ³த³ரீ சோர்த்⁴வமுகீ² ததா² விக்ரு’தமுக்²யபி ।
ஜ்வாலாமுகீ² வஹ்நிமுகீ² லோலஜிஹ்வா தத: பரம் ॥ 47-59॥
வித்³யாமுகீ² ததா² நாத² ஏதாஶ்ச ஸ்வரஶக்தய: ।
காத்³யார்ணஶக்திவித்³யாஶ்ச வக்ஷ்யாமி பார்வதீஶ்வர ॥ 47-60॥

மஹாகாலீஸரஸ்வத்யோர்மஹாலக்ஷ்ம்யாஸ்தத: பரம் ।
த்³ராவிணீ நாக³ரீ பூ⁴ய: கே²சரீ சாபி மஞ்ஜரீ ॥ 47-61॥
ரூபிணீ பி³ம்பி³நீ பஶ்சாத் காகோத³ரீ ச பூதநா ।
ப⁴த்³ரகாலீ யோகி³நீ ச ஶங்கி²நீ க³ர்ஜ்ஜிநீ ததா² ॥ 47-62॥
காலராத்ரி:குஞ்ஜிகா ச கபர்த்³தி³நீ தத: பரம் ।
வஜ்ரா ஜயா ததோ நாத²ஸுமுகே²ஶ்வர்யபி ப்ரபோ⁴ ॥ 47-63॥
ரேவதீ மாத⁴வீ சைவ வாருணீ வாயவீ ததா² ।
வக்ஷோவிதா³ரிணீ சைவ ஸஹஜாலக்ஷ்ம்யத² ப்ரபோ⁴ ॥ 47-64॥
வ்யாபிநீ சைவ மாயா ச ருத்³ராங்கபீட²தே³வதா: ।
இதி ருத்³ராணிருத்³ரயோ: நாமாநி ஸமாப்தா ।

The numbers correspond to paTala and verse numbers from

Rudrayamala uttaratantra.

